Agiunta 2

Mesiras da la regenza
1. Segirezza e protecziun da la populaziun

Mesiras: Il DGPS d'enfin ussa surpiglia dal DFM l'uffizi da militar e da protecziun ci​vila e dal DCTS l'assistenza da l'institut d'assicuranza d'edifizis. Per il 1. da schaner 2007 vegn ultra da quai fundà – ensemen cun ils stabiliments dal Sennhof e da Real​ta – in nov uffizi per l'execuziun da chastis. Plinavant vegn surpigliada da l'uffizi dal ser​vetsch social la surveglianza da patrunadi. Entaifer il DGPS vegn transferida l'or​ganisaziun d'asil per il 1-1-2006 da l'uffizi dal servetsch social a l'uffizi da fatgs da po​lizia e da dretg civil.

2. Economia, lavur e fatgs socials

Mesiras: Il DIEP surpiglia dal DGPS l'uffizi dal servetsch social, però senza la surve​glianza da patrunadi e senza l'organisaziun d'asil. Il medem mument surpiglia il DIEP dal DFM la cumpetenza per l'institut d'assicuranza sociala. Per ils posts da servetsch dals secturs "lavur" e "fatg socials" che sa chattan actualmain en differents edifizis ston vegnir tschertgadas localitads adattadas e cuminaivlas cun circa 150 plazzas da lavur.
3. Finanzas e vischnancas

Mesiras: Il DFM surpiglia dal DIEP l'inspecturat da vischnancas e la surveglianza da las vischnancas. La surveglianza da las vischnancas vegn integrada en il secretariat dal departament. Il medem mument surpiglia il DFM dal DCTS l'uffizi da stimaziun.

4. Politica da traffic 

Mesiras: Il DCTS surpiglia la politica da traffic e da transit sco totalitad, però senza midadas instituziunalas.

5. Furmaziun, cultura ed egualitad

Mesiras: Fusiun da l'uffizi per las scolas medias e da l'uffizi per la furmaziun terziara ad in uffizi per la furmaziun superiura. Il DECA surpiglia dal DFM il post da stab per dumondas d'egualitad per il 1. da schaner 2006 e l'integrescha en ils servetschs dal departament.

